
Lodosara txangoa antolatu
du Beti gazteak elkarteak
AISIA ]Amarozko Beti gazteak adi-
nekoen elkarteak txangoa antola-
tu du Lodosara. Hilaren 31n joango
dira, egun guztian han igarotzeko
asmoz. Bidaian parte hartu nahi
dutenek bihar edo etzi eman deza-
kete izena 17:00etatik 20:00etara
bitartean, 653 74 71 92 telefono
zenbakira deituta. Txangoaren
prezioa 34 eurokoa da. Besteak
beste, Lodosan piper kontserbe-
tan espezializatuatako Peron kon-
tserba etxea bisitatuko dute, eta
XVI. mendeko parroki eliza.

Ikasturteari, Atsedenak
kart-etan ekingo dio
AISIA ]Atsedena astialdi taldeak
ikasturte berriari ekin dio. Kurtsoa-
ri larunbat honetan emango diote
hasiera. Hala lehen ekitaldi bezala,
Olaberriako Kart-etara irteera
egingo dute. 12 eta 16 urte bitarte-
koei zuzenduta dago. Izena ema-
teko interesatuek 635 74 64 47
telefono zenbakira deitu behar
dute 16:00etatik 19:00etara bitar-
tean. Izena emateko azken eguna
biharkoa izango da.

Tolosaldeko gazteentzat
txangoa, larunbat honetan
AISIA ]Denak tabernakoek egun-
pasa antolatu dute hilaren 24rako.
Txangoa eskualdeko gazte guztiei
zuzenduta dago. 09:30 inguruan
elkartuko dira tabernan bertan,
gosaltzeko. Ondoren Getariara
abiatuko dira, eta bertan potea-
tzen ibiliko dira eguerdira arte. Ja-
rraian, Lasturren bazkalduko dute.
Menua hau izango da: entsalada,
urdaiazpikoa, frijitua, baserriko oi-
laskoa eta postrea. Bazkalostean
zezenen aurrean korrika ibiliko
dira, eta iluntzerako Tolosara itzu-
liko dira, parrandara. Bidaiarako
txartelak 35 eurotan eros daitezke
Denak-en bertan.

‘Paranoid park’ filma
ikusteko aukera Leidorren
KULTURA ]Bihar Zine-Forumean,
Paranoid Park fima ikusteko aukera
izango da. Lehen saioa 19:15ean
izango da, eta bigarrena, 21:45ean.
2007an estreinatu zen Gus Van
Sant zuzendariaren lana. Gabe
Nevins, Taylor Momsen eta Jake
Miller dira, besteak beste, prota-
gonistak. Alex skateboardeko afi-
zionatu gazte baten istorioa kon-
tatzen du. Honek, istripuz, segur-
tasuneko zaindari bat hiltzen du
Paranoid Parkeko inguruetan eta
ezer ez esatea erabakitzen du.

L Laburrak

Larunbat honetan musikaz gain, Skate festa eta graffiti erakustaldia izango dira Bonberenean.ASIER IMAZ

Musika zuzenean, Skate festa eta
Graffiti erakustaldia, Bonberenean
Aisia ›› Asteburu honetan,
ohiko kontzertuez gain
beste zenbait ekitaldi ere
izango dira; etzi, On Benito
eta Sexty Sexers ariko dira.

ERREDAKZIOA

Musika eta gehiago izango da aste-
buru honetan Bonberenean. Zu-
zeneko emanaldiez gain, bedera-
tzigarren skate festa ospatuko bai-
ta larunbat honetan.

Etzi, Sexty sexers eta On Benito
taldeak etorriko dira Bonberenea
astintzera. Kontzertua 22:30ean
hasiko da. Lehendabiziko taldea
Nafarroatik dator. SextySexers
2001. urtean Beran sortutako eus-
kal rock musika taldea da. Hasiera
batean Ameba izena zuten, baina
2005eko ekainean SextySexers
izenarekin jotzen hasi ziren.

Aurten, Sexty Sexersek bere hi-
rugarren diskoa kaleratu zuen,
Hero mantra izenekoa Volcom
Entertainment diskoetxe kalifor-
niarrarekin.  

On Benito taldea zuzenean en-
tzuteko aukera ere izango da etzi.
Taldeak berezitasun bat du, kide
guztien izena Benito dela. Honela
azaltzen dute taldekoek, beraien
jatorria: «Benita, ez zen gizon ba-
karreko emakumea. Horregatik,
bere semeek lotura bat izan zeza-
ten, denei, Benito izena jarri zien.
Benitak musika asko maite zuen,
eta semeekin ordu luzeak ematen
zituen irratiaren ondoan. Istorio
kontalari ederra ere bazen eta, 30.
hamarkadako bluesmen zaharren
istorioak kontatzen zizkien seme-

ei, musikaren hazia ereinez. Musi-
kazale amorratuak bilakatu ziren
hauek, 50. hamarkadako rock and
rolla maite zuten batez ere. Ama-
ren irakaspenei esker, han hemen-
ka dabiltza musika jo eta jo gaur
egun». Orain, beraien lehen lana
aurkeztuko dute, On Benito izene-
koa, Bonberenean.

Larunbatean, musika eta kirola
Asteburu honetan, Skate festa os-
patuko dute Bonberenean, bede-
ratzigarren aldiz. 17:00etatik au-
rrera, hasiko da norgehiagoka.
Bestalde, egun guztian zehar, graf-

fity erakustaldia izango da, etxe
okupatuko belazeetan. Edonork
har dezake parte bertan. 

Eguna borobiltzeko, bi musika
talde zuzenean entzuteko aukera
izango da larunbat honetan. Stepi
Selektah, eta DZ eta lagunak hain
zuzen ere.

Stepi Selektah, Irungo Mosku-
ko auzoan ditu bere sustraiak, Bad
sound system-eko selektorea da
bera. Aski ezaguna, urteak dara-
matza jada gure artean. New Roots
eta Dancehall doinu eta nahaske-
tak entzun ahal izaten dira bere se-
sioetan. Minuturik galdu gabe,

dantza egiteari ezingo diogu utzi
festa amaieran.

Zigor DZ. Musika beltzaren za-
letu amorratua. Euskal raparen ai-
tzindari izan den (eta bi disko kale-
an dituen) Selektah Kolektiboaren
partaide sortzailea da. Fermin
Muguruzaren disko jartzailea
hainbat proiektutan eta, berarekin
batera, munduko hainbat eszena-
tokitan aritu izan da. Azken aldian,
Esne Beltza, scratch-aren tekni-
kan, taldearekin dabil Euskal He-
rriko txoko desberdinetan zuze-
nekoak eskaintzen. Maisu da bini-
loekin.

Jakin eta Jolas taldearekin
antzerkia eta tailerrak izango dira 
Aisia ›› Komertzio foroak
antolatutako ekitaldien
baitan, larunbat honetan
ere izango da zer ikusi eta
eginik, Triangulon.

ERREDAKZIOA

Tolosako komertzio foroak iraile-
an martxan jarri zuen ekimenare-
kin jarraituz, Jakin eta Jolas talde-
koak hemen izango dira larunbat
honetan. 17:00etatik aurrera, an-
tzerkia, umorea, tailerrak... uztar-
tzen dituen saio berezi bat izango
da Triangulon.

Tolosarrak larunbat arratsalde-
etan herrian geratzeko asmoz, eta
horrela komertzioa indartzeko xe-
dez, hainbat ekitaldi ari dira buru-
tzen azken asteburuetan. Oraingo

hau laugarrena izango da, eta batik
bat, etxeko txikienei zuzenduta
dago.

Asteburu honetakoa berezia
izango da, makilaje, globoflexia, le-
poko eta abarren tailerra eta haur
dantzaldia izango baitira.

Jakin eta Jolas 2006an hasitako
proiektu berri bat da, non bere par-
taideak, bai umeei bai helduei, ilu-
sio betetzen saiatzen diren, bere
umorea leku guztietara eramanez.

Bost urteko esperientziadun ak-
toreak dira, eta beste hainbat talde-
tan ikasiak izan dira, antzerki kla-
seak emanez, ta lan asko eginez.

Mikel Hernandez gasteiztarrak
David Gutierrezekin batera Jakin
eta Jolas proiektua sortu zuen; ba-
tak ipuinak kontatzen ditu, beste-
ak antzezpena egiten du. Euskal
Herriko herrietan barrena joaten

dira, gehienetan euskarazko ikus-
kizunak eskainiz.

Zazpi eta hamalau urte bitarte-
ko gazteentzako ipuin kontaketa
eta antzezlanak eskaintzen dituzte
baina beraiekin jostatzera gazte
zein helduagoak ere gerturatzen
dira. Herriz herri etxeko gaztee-
nak abenturetan barneratzen ibil-
tzen da kontakizun eta umorearen
bitartez, baina gure aldizkarian
pausaldia egin du bertako lanari
buruz mintzatzeko.

Hasiera batean arabarren as-
moa antzerki kontuekin ibiltzea
zen; testu hutsezko ipuin kontake-
tekin ekin zioten eta ondoren an-
tzerki gehiago sartzen joan zinen.
Hortik beste ideia batzuk atera-
tzen joan ziren, umeentzako taile-
rrak, esaterako. Hala ere, egiten
duten guztiari antzerki kutsu bat

ematen diote. Modu horretan, tai-
lerrak eginez gero, eramaten di-
tuzten begiraleak mozorrotuta jo-
aten dira eta antzerkia bultzatuz
dinamizatzen dute.

‘Dantzaz blai!’ emanaldia
Larunbat honetan, 17:00etan,
Triangulo plazan ikusgai izango
den saioak Dantzaz blai! izena du.
Jakinek ondo baino hobeto daki
Jolasi asko gustatzen zaiola abes-
tea eta dantzatzea (martxa berezi-
ki). Horregatik, bai berari baita
ume guztiei ere, hamaika abesti eta
dantza erakutsiko dizkie, denok
ezin hobeto pasatzeko. Hau guz-
tiau lortzeko, Jakinek DJ berezi
baten laguntza izango du. Biek
txantxa piloa egingo diote Jolasi
eta bihurrikeria eta sorpresa asko
egongo da tartean. Azkenean, guz-
tiek ipurdia mugitzen bukatuko
dute.

Honetaz gain, urtea bukatu bi-
tartean beste hiru ekitaldi izango
dira. Bata, azaroan, eta gainontze-
ko biak abenduan.



Ordiziaren aurka jokaturiko partidaren une bat, Berazubiko zelaian.KLISK

Garaipen garrantzitsua
Tolosak etxetik kanpo

Futbola ›› Vasconiaren
aurka etxetik kanpo irabazi
zuten tolosarrek; hurrengo
erronka Trintxerperen
aurka etxean irabaztea.

ERREDAKZIOA

Lurraldekako Ohorezko mailako
Tolosak irabazi egin zuen larunba-
teko partida, Vasconiaren aurka,
0-1eko emaitzarekin. Garaipen ga-
rrantzitsua izan zen tolosarren-
tzat, etxetik kanpoko hiru puntu
lortu baitzituen.

Alberto Izquierdo entrenatzai-
leak azaldu bezala, «ondo» atera
ziren jokalariak aurkarien zelaira.
«Partidaren pisua gure gain hartu
genuen, guk sortu baikenituen au-
kerarik gehienak, eta aurkariaren
gainetik aritu ginela esan daiteke».
Hala, 30. minutuan sartu zuen gola
Arteagak Tolosarentzat. Erdila-
riek baloia mugitu zuten, eta aure-
lariari, Arteagari iritsi zitzaion ba-
loia, aurre hartu baitzion defentsa-
ri. Atearen aurrean zela, atezaina
gainditu eta baloia sare barruan
sartzea lortu zuen Tolosako jokal-
riak.

Tolosak aukera ugari izan zi-
tuen bigarren zatian ere, baina ez
zuen jakin horiek baliatzen; «gain-
ditu gabe dugun zerbait da, eta aur-
ten maiz ari da errepikatzen; por-
teri aurrean asko ari gara huts egi-
ten, eta hori landu beharra dugu»,
azaltzen du Izquierdok. 

Partidaren azken 
unean tentsioa  
Tolosa mailari dagokionez gehia-
go zen arren, norgehiagokaren
amaierara iristen ari ziren heinean
tentsioa handituz joan zen jokalari
tolosarren artean. «Izan ere, gol
bateko aldea soilik genuen, eta

edozein unetan eman zitekeen
buelta horri; dena den, partida au-
rrera ateratzea lortu genuen». 

Vasconiari irabazi ostean, hiru
puntu batu zituen Tolosak, eta on-
dorioz, hamaikagarren da, 9 pun-
turekin. Sei partida jokatu dituzte
denera, eta horietatik 2 irabazi di-
tuzte, 3 berdindu eta bat galdu. 

Hurrengo partida Trintxerpe-
ren aurkakoa izango dute tolosa-
rrek. Hain zuzen ere, sailkapenari
begiratuz gero, puntu bat gutxia-
gorekin hamabigarren dira Trin-
txerpekoak. «Alberto Izquierdok
esan bezala, «irabazi beharreko
partida da». Etxean ez dute parti-
darik irabazi denboraldi honetan,
eta horregatik Trintxerperen aur-
kakoa izan daitekeela uste du en-
trenatzaileak; «beti berdintzen ari
gara etxean, eta orain etxean ira-
baztea garrantzitsua eta beharrez-
koa izango da, nolabaiteko inflexio
puntua izango bailitzateke».

Taldeari dagokionez, entrena-
tzailearen ustetan, «taldea ondo
dago». Partida bakarra galdu dute,

Zarautzen aurka, eta beste talde
bat dago soilik partida bakarra gal-
du duena.

Iñaki Artola hirukoitza saltatzen.HITZA

Domina bat eta
Gipuzkoako errekorra
Espainiakoan
Atletismoa ›› Bartzelonan
jokatu den txapelketan
Tolosa CFko hiru atleta
aritu dira: Iñaki Artola, Aitor
Arraiza eta Andrea Maiza.

ERREDAKZIOA

Bartzelonan iragan asteburuan jo-
katu den Espainiako Atletismo
Txapelketan hartu dute parte To-
losa CFko kirolariek, eta emaitza
onak lortu dituzte. Hain zuzen ere,
domina bat eta Gipuzkoako erre-
kor bat ekarri dituzte bertatik. Ka-
deteen Zerupeko Espainiako Txa-
pelketan Tolosa CFko hiru atletek
hartu zuten parte: Iñaki Artolak,
Aitor Arraizak eta Andrea Maizak.

Iñaki Artola alegiarra luzera jau-
zian 6 metro eta 42 zentimetroko
jauziarekin seigarren geratu zen .
Jauzi hirukoitzean berriz, 13 me-
tro eta 35 zentimetroko jauzia egin
zuen, eta emaitza horrek bigarren
postua eman zion, zilarrezko do-
mina beraz eta Espainiako azpi-
txapelduna. Era berean, egindako
jauziarekin Gipuzkoako errekor
berria ezarri zuen. Artolak esku pi-
lotari eskaintzen dio denborarik
gehiena eta bertan «emaitza bikai-
nak» lortu ditu orain arte. Atletis-
moan lortu berri dituen emaitza
onek kirol honi tarte gehiago es-
kaintzera animatuko dutela uste
du taldeak.

Aitor Arraiza ikaztegietarra, be-
rriz, disko jaurtiketan laugarren
izan zen, baina lortutako marka,
hau da, 47 metro eta 65 zentimetro
Gipuzkoako errekor berria da. Pi-
suan, seigarren izan zen 13 metro
eta 34 zentimetroko marka egin
ondoren.

Andrea Maizak disko jaurtike-
tan parte hartu zuen Bartzelonan
jokatu zen txapelketan, baina
«gehiegizko urduritasunarenga-
tik» ezin izan zuen bere hoberena
eman.

Bestalde, aipatzekoa da Irune
Agirrebalak ere bertan parte hartu
behar zuela, markak eginak baitzi-
tuen 100 metro hesietan eta luze-
ran, baina lesio batengatik ezin
izan zuen parte hartu azkenean.

LANA
]Etxeko lanak. Emakume euskal-
duna eskaintzen da goizez lan egi-
teko, haurrak zaindu, etxeko lanak
egin... edo ostalaritza alorrean ari-
tzeko prest. Harremanetarako te-
lefono zenbakia: 629 41 38 24. 

SALGAI
]Egurra. Su egurra salgai. 
20, 30 eta 40 zentimetrora moz-
tua. Etxera eramaten dugu. Intere-
sa duenak ondorengo telefono
zenbakira dei dezake: 615 75 57
62.

Iragarki laburrak@ Facebook. TOLOSALDEKO ETA

LEITZALDEKOHITZAeskualde-
ko egunkaria Facebook-en dago.
Beraz, albisteak, argazkiak, bideo-
ak, audioak, iritziak, eztabaidak...
ikusteko aukera izango duzu au-
rrerantzean. Facebook-en sartu,
eta Tolosaldeko eta Leitzaldeko
Hitza jarri besterik ez duzu egin
beharko egunkariaren profilera jo-
tzeko. Bertan, egunkariak egiten
dituen ekarpenak ikusteko aukera
izateaz gain, iritziak eta iradokizu-
nak sartzeko aukera izango duzu.
Beraz, sar zaitez gure profilean eta
lagun iezaguzu hura elikatzen zure
parte-hartzearekin. Hemendik au-
rrera, beraz, Interneten ohiko ata-
riaz gain, Facebook-en ere bai:

www.tolosaldekohitza.info

Photoshop ikastaroan
izena emateko aukera
dute eskualdekoek
Hezkuntza ›› Ikastn
zerbitzuak antolatu du; 
30 orduko iraupena du
ikastaroak, eta hilaren
27an hasiko da.

ERREDAKZIOA

Tolosaldeko Bizitza Osoan Zeha-
rreko Ikaskuntzako (BOZI) Bitar-
tekotza Zerbitzuak, Tolosaldean
Ikastn-ek hainbat ikastaro presta-
tu ditu ikasturte berrirako. Horien
artean dago Photoshop ikastaroa,
eta gainera oraindik ere bertan le-
kua dagoela azaldu dute. Hala, ber-
tan izena eman nahi duenan Tolo-
saldean Ikastn zerbitzuarekin ha-
rremanetan jarri besterik ez du
egin beharko. Tolosaldea Goi Mai-
lako Lanbide Heziketa Institutura
joz egin ahalko da, Santa Luzia, 17
zenbakira. 943 65 11 47 edota 615 77

56 78 zenbakietara deituz 
edo info@ikastn.com edo
www.ikastn.comhelbideetan ida-
tziz. Ikastaroa doakoa izango da.

25 urte baino gehiagokoentzat
Photoshop ikastaroan argazki ka-
mara digital bat nola erabiltzen
den ikasiko dute. Behin argazkiak
aterata horiek ordenagailura nola
pasa ikasiko dute eta Photoshop
programan oinarrizko pausoak
ematen ere jakin ahalko dute.

30 orduko iraupena izango du
ikastaroak, eta ez da beharko pro-
gramaren inguruko ezagutzarik
izatea. 25 urte eduki beharko dira
izena emateko, eta Tolosaldekoa
izan beharko da. Ikastaroa hilaren
27an hasiko da, eta abenduaren
17an amaitu. Astearte eta ostegu-
netan emango dituzte eskolak,
17:30etik 19:30era, eta gaztelaniaz
izango da.

Vasconia 0
Tolosa 1

]Vasconia. Fontan, Mateos, Due-
ñas, Garate (Ibañez 67. m), Casi-
llas, Barrio, Fontenia, Acosta, Na-
varro (Iribar 67. m), Pelaez (Ma-
kazaga 39. m), Hernandez
(Arostegi 75. m).
]Tolosa. Serna, Azpiroz, Lanceta,
San Sebastian, Zurutuza, Arruti,
Iñaki, Arteaga (Colombo 89. m),
Balerdi (Zubelzu 67. m), Etxebe-
rria.
]Epailea. Ayesa. Txartel horia
erakutsi zion Vasconia taldeko
Garate jokalariari. Lanceta, San Se-
bastian, Arruti, Arteaga eta Aner
Tolosako jokalariek ere ikusi zuten
txartel horia. 
]Golak. 0-1ekoa Tolosako Artea-
gak sartu zuen lehen zatiko 30. mi-
nutuan.



Tartalok eta Oihanak Asteasuko zine aretoa bisitatu zuten, haurren gozamenerako.ESTI EZEIZA

Haurrei zuzenduriko antzerkia izan da
Kultur Jardunaldien lehen ekitaldia
Asteasu ›› Atzo ekin zieten
‘Egizu lo, Tartalo’ lanarekin;
haur ugari bildu zen zine
aretoan; urriaren 30era
arte luzatuko dira.

ERREDAKZIOA

Kultur Jardunaldien lehen ekital-
dia izan zuten atzokoan Asteasun.
Haurrei zuzenduriko antzezlana
taularatu zuen Dar-Dar taldeak,
Egizu lo, Tartalo!, hain zuzen ere.
Udaletxeko zine aretoa 4 eta 11
urte bitarteko gaztetxoek bete zu-
ten eta ederki igaro zuten arratsal-
dean.

Antzerki hau Kultur Jardunal-
dien abiapuntua izan da. Datozen
egunotan ere beste hainbat jardue-
ra izango baitira herrian. Besteak
beste, musika emanaldia Ibaia tal-
dearen eskutik, argazki rallya,
Aquariumera irteera, Ekuadorri
buruzko ikus-entzunezkoa eta
Alurren eskutik Sua ikuskizuna
izango dira.

Argazki rallyko oinarriak
Larunbat honetan, urriaren 24an,
Argazki rallya izango da eta bertan
parte hartzeko oinarriak ere ze-
haztu dituzte antolatzaileek. Gaia,
esaterako, egunean bertan jakina-
raziko dute. Goizean zehar atera
ahalko dira argazkiak, digitalean,
09:00etatik 13:00etara.

Rallyaren hasieran kamararen
memoria eta tarjeta hutsik daude-
la konprobatuko dute antolatzaile-
ek eta bukaeran, kamarako argaz-
kiak deskargatuko dituzte; parte-

hartzaile bakoitzak guztietan lau
argazki aukeratuko ditu. 

Aukeraturako argazkiak Tolo-
sako Karlis Argazki dendan inpri-
matu daitezke 20x30 zentimetro-
ko neurrian. Argazkiak dendan
bertan aurkeztu daitezke 30x40
zentimetroko soportean. Halaber,
aurkezten den lana sobre batean
entregatuko dute partaideek eta
bertan idatzita argazki oinak eta
izena. Azaroaren 4a baino lehen
entregatu beharko dituzte aipatu
lanak.

Informazio gehiago 943696896
telefono zenbakian eskura daite-
ke, 16:30etik 20:00etara.

2009/10
ikasturtean
euskara ikasi
nahi dutenentzat
diru laguntzak

Euskara ›› Irurako Udalak
urriaren 30era arte jasoko ditu
eskaerak; Anoetakoak, berriz,
azaroaren 30era arte.

ERREDAKZIOA

Anoeta eta Irurako udalek diru la-
guntza deialdia egin dute, 2009-
2010 ikasturtean euskara ikastera
doazen herritarrak diruz lagun-
tzeko helburuz. Udal bakoitzak
epe desberdinak eman ditu; hala
Irurako Udalean urraren 30a bai-
no lehen aurkeztu beharko dira es-
kaerak eta Anoetakoan azaroaren
30era arte egongo da zabalik epea.

Bietan ere hauek dira aurkeztu
beharrekoak: Batetik, udaletxeko
eskaera-orria behar bezala beteta
(anoetarrek www.anoeta.net hel-
bidean dute eskuragarri); bestetik
nortasu agiriaren fotokopia; baita
lan egoera frogatuko duten agiriak,
banketxeak emandako agiria, or-
dainketa-agiria, eta euskaltegiko
ziurtagiria.

›› EGITARAUA

Urriak 22, bihar
]19:30.Udaletxeko Zine Aretoan
Ibaia taldearen emanaldia: Laura
Latienda, Iñaki Dieguez, Ritxi Sala-
berria eta Igor Telletxearen esku-
tik, Gitarrak, Akordeoia, bateria
eta ahotsa.

Urriak 24, larunbata 
]09:00etatik 13:00etara.Astea-
suko III. Argazki rallya Kultur Etxe-
tik abiatuta.

Urriak 27, asteartea: 
]15:30.Donostiako Aquariumera

irteera antolatu dute. Doakoa
izango da. Argibide eta izen-ema-
tea Kultur Etxean (943 696896
telefono zenbakian).

Urriak 29, osteguna 
]19:00.Udaletxeko zine aretoan,
Ekuadorri buruzko ikus-entzunez-
koa: Tu carcel...Narrativas de viaje y
ausencia. Ondoren bertako jakien
degustazioa izango da.

Urriak 30, ostirala 
]22:00.Frontoian Alurr Dantza
Taldearen Sua ikuskizuna.

Argazki lehiaketa, 2010eko
egutegia osatzeko

ANOETA ]Heldu den azaroan egin-
go duten Kirol Astean argazki
lehiaketa antolatu du Udalak. Ar-
gazki hauekin 2010eko egutegia
osatuko dute. Aukeratu duten gaia
kirola izango da. Parte hartzeko
Anoetan erroldatuta egotea beha-
rrezkoa izango da. Lehiakide ba-
koitzak gehienez 3 argazki aurkez
ditzake eta hauek udaletxean edo
kiroldegian aurkeztu beharko di-
tuzte azaroaren 14tik 30era.

Elduaingo kontzejua
enkantera atera dute
ELDUAIN ]Herriko kontzejuaren ar-
dura hartu nahi dutenek orain dute
aukera horretarako. Izan ere Uda-
lak enkantera atera du. Udaletxe-
an eman dezakete izena interesa-
tuek, azaroaren 26ra arte. Udalak
ondoren jakinaraziko du nori eslei-
tu dion kontzejuaren ardura.

Gizarte zerbitzu eta osasun
alorrentzat diru laguntzak
TOLOSA ]Osasuna eta gizarte zer-
bitzuen alorrean lan egiten duten
elkarteentzako diru laguntza eska-
tzeko epea zabaldu du Udalak eta
azaroaren 30era arte dago epea
eskaerak burutzeko. Interesatuek
eskaera agiria aurkeztu beharko
du eta hauek eskuragarri ditu uda-
letxean bertan edo www.tolosa-
koudala.nethelbidean.

L Laburrak



Aitabitxiak zain egoten dira, musi-
kariekin. Jaiak jarraipena dauka
hirugarren etxe honetan, aurreko-
en osagai berdinekin. Aitabitxiek
orduan senar-emazteak eraman
egiten dituzte». 

Oparien txanda iritsi den seinale
izaten da hau. Aitabitxiek arropak
eta beste hainbat tresna ematen

Nafarroako Alternatiba
Sindikalaren aurkezpena
LEITZA ]LAB sindikatuak aldaketa
sozialaren eta politikoaren beha-
rra ikusten du Nafarroan. Deklara-
zio hutsean geldi ez dadin helburu
hori, herriz herriz Nafarroako Al-
ternatiba Sindikala aurkezten ari
da hilabete honetan sindikatu
abertzalea. Leitzan hilaren 23an,
etzi, aurkeztuko dute martxan jarri
nahi duten ekimena. Horretarako,
17:00etatik 19:00etara erakuske-
ta jarriko dute lehenik San Migel
plazan. Ondoren, 19:00etan, Na-
farroako Alternatiba Sindikalaren
aurkezpena egingo dute. Sindikatu
abertzaleak Areso, Leitza eta ingu-
ruko herritarrak bertara gonbidatu
nahi izan ditu. 

II. Mikologialdian onddoen
eta zizen atzetik dabiltza
LEITZA ] II. Mikologialdia martxan
da ALKEren eskutik. Astean zehar
herritarrak onddo eta ziza bila da-
biltzan bitartean, haurrak gogor ari
dira lanean eskolan, marrazkiak
egiten. Hilaren 24an, larunbatean,
denak mendira joango dira azken
perretxikoen bila. Ondoren, arra-
tsaldean, bildutako onddoen eta
zizen sailkapena egingo dute. Hila-
ren 25ean, igandean, berriz,
11:00etan erakusketa mikologikoa
jarriko dute Karrapen. Bertan es-
kolako haurren marrazkiak bildu
eta erakusketa-lehiaketa egingo
dute. Beste hainbat sorpresa
gehiago ere egongo direla aipatu
dute Kultur Taldeko kideek. 

Bilgune Feministaren
aurkezpena etzi 20:00etan
LEITZA ]Leitzaldeko Bilgune Femi-
nistak aurkezpen ekitaldia burutu-
ko du hilaren 23an, etzi,
20:00etan Leitzako Atekabeltz
gaztetxean. Aurkezpen ekitaldia
egingo dute bertan eta herritarrak
parte hartzera gonbidatu nahi izan
dituzte. Lehen bilkura honetan
«ikasturteko erronken, landuko di-
tugun borroka ildoen zein egitas-
moen inguruko aurkezpena» egin-
go dute. Taldeko partaideen esa-
netan herriko eragile desberdinak
gonbidatu dituzte aurkezpen eki-
taldira.

Izaskun Mujika ipuin
kontalaria etzi 18:00etan
LEITZA ]Udal Liburutegian ekintza
berezia burutuko dute etzi. Liburu-
tegiaren Eguna ospatu dute bertan
haurrentzat antolaturiko ekitaldi
batekin. Ekimenaren sustatzaileek
jakinarazi dutenez, azken urteetan
ospatu ez duten egun bat izan
arren, inguruan hainbat ekitaldi
antolatzen direla ikusi dutela. Ho-
rren ondorioz aurten urrats hau
ematera ausartu dira. Gauzak ho-
rrela, hilaren 23an 18:00etan, Lei-
tzako liburutegian Izaskun Mujika
ipuin kontalariak emanaldia eskai-
niko du.

L Laburrak

Aurpegia garbitzen. Horretarako larrosa gorriaren eta txuriaren petaloak eta osinaren hostoak erabiltzen dituzte Ekuadorren. ARANTXA

Ekuadorko usadioak jarraituz ezkondu ziren bi gazte Leitzan pasa den hilaren amaieran. 
Amazabal pilotalekua bi egunetako jaiaren lekuko zuzena izan zen. 

Hiru eguneko ezkontza, bitan
ASIER IMAZ

I railaren amaieran atentzioa
deitu zuen ospakizun bat
egon zen Leitzan: Ekuadorko

arbasoen ohiturak jarraituz, bi
gazte ezkondu ziren. «Jaiak» bi
egun iraun zituen, «nahiz eta
Ekuadorren hiru egunetako ez-
kontzak ospatzen diren». 

Kristina Leitzan bizi da eta se-
nargaiaren lehengusua izateaz
gain, sukaldari lanak ere egin zi-
tuen egun zehatz hartan. Ikusita-
koak ikusita Kristina, nola ospa-
tzen dira ezkontzak Ekuadorren?

Lehen eguna
«Gonbidatu guztiak elkartu ondo-
ren elizara joaten dira. Handik ir-
tetean, denak senargaiaren etxera
hurbiltzen dira. Gonbidatuek ja-
naria eramaten dute eta etxera iris-
ten direnean, izara txuri baten gai-
nean uzten dute. Ondoren aitabi-
txiek janari hori denen artean
banatzen dute, pixkanaka». 

Senargaiak bi aitabitxi eta bi
amabitxi edukitzen ditu ezkon-
tzan. Emaztegaiak beste horren-
beste. 

«Behin senargaiaren etxean,
aurpegia garbitzen diete elkarri.
Garbitzen ari diren bitartean, aita-
bitxiek eta amabitxiek ezkongaiei
gomendioak ematen dizkiete:
emaztea edo senarra zaindu egin
behar duzu; lan egin behar duzu;
beste emakume edo gizon bat ez
duzu bilatuko; ongi bizi zaitezen
opa dizugu ...». 

Aurpegia, oinak eta eskuak gar-
bitzeko larrosa zurien eta gorrien
petaloak eta osinaren hostoak era-
biltzen dituzte. Azalaren aurka

«ferekatu» ondoren, larrosa gorriz
eta osinez osatutako gurutze bati
muxu ematen diote. Azkenik, kai-
naberazko makil batetatik alkoho-
lezko edaria dastatzen dute. 

«Garbitu ondoren, jan, edan eta
dantza egiten da senargaiaren
etxean. Iluntzean, aitabitxiek bi-
kotea ohera eramaten dute. Jan-
tzirik ohean sartu eta bertan uzten
dituzte. Hauek ezin dute ohetik al-
txa edo antzeko ezer egin». Lehen
gau honetan ziur ez daki zer gerta-
tzen den Kristinak, baina sexurako
aukera handirik ez dagoela uste
du, izan ere «mugitu ez daitezen
sokatxo bat edo hariren bat jartzen
diete gainean. Goizean, aitabitxiak
joaten dira ezkonberriak esnatze-
ra ogia eta kanela urarekin, ordu-
rarte ezin dute ohetik mugitu eta
hori, lehen esandako sokatxo ho-
rren bidez kontrolatu daiteke». 

Bigarren eguna
«Bikotea esnatzen dutenean, de-
nak neskaren etxera joaten dira.
Bertan zerbait jan ondoren erreka
batera joaten dira, aurreko egune-
an bezala, aurpegia garbitzera.
Garbiketaren ondoren zerbait jan,
edan eta dantza egiten da. Ostera
berriro neskaren etxera itzultzen
dira denak. Batzutan hiru orduta-
ko bidea egiten dute, ondorioz
etxean berriz jaten da zerbait.
Hortik aurrera jaia: dantza, eda-
na...». 

Hirugarren eguna
«Aitabitxien etxera joaten dira az-
ken egunean. Kotxe handi batean
bildutako janaria eman ohi da: pa-
tata egosiak, oilaskoak, fruituak,...

dizkio bikoteari. Arroparen kasua
berezia da. 

«Oparitzen dien arropa soinean
jantzi behar dute. Ondorioz, bost
jertse eraman ditzakezu gainean.
Arropa horrekin guztiarekin gela
batean sartu eta edaria ematen
zaie. Zorabiatzen hasten direnean
bakarrik irtengo dira bertatik». 

Leitzan bizi den Kristinak ere aurpegia garbitu beharra izan zuen.ARANTXA

Emaztegaia dantzako elementuen artetik oinez.ARANTXA

Oriako hiru presagain hobetu dituzte
Azpiegiturak ››
Gipuzkoako Foru
Aldundiak ordaindu ditu
lanak arraien migrazio-
mugimenduak hobetzeko. 

ERREDAKZIOA

Gipuzkoako Foru Aldundiak Oria-
ko hiru presagain hobetu ditu
arrainen pasabidea eragozten zu-
ten oztopo arkitektonikoak ken-
duz. Oriarekin batera Urola eta
Oiartzun ibaien presagainak ere
txukundu ditu. Lanak 2008 eta
2009 urteren artean egin dituzte.  

Oriari dagokionez, Leitzarango
Garaikoerrota, Asteasu inguruko
Txorigain eta Amundaraineko
Unanibieta presagainetan egin di-
tuzte lanak. Carlos Ormazabalek,

Garapen Iraunkorreko ahaldu-
nak, argitu duenez, arrainen mi-
grazio-mugimenduak oztopatzen
zuten elementuak hobetu ditu
Foru Aldundiak ibaiko habitat na-
turala berreskuratzeko. Era bere-
an, ubideen egoera morfologikoa

ere hobetu dute. Honek guztiak
uholde arriskua ere txikitzen due-
la argitu du Foru Aldundiak. 

Ormazabalek guztira 614 ozto-
po daudela nabarmendu du, horie-
tako 232 Oria ibaian. Era berean,
azken zortzi urteetan Foru Aldun-

diak horrelako lanak egiteko 1,8
milioi euro bideratu dituela esan
du eta aurreikusitako 63 proiek-
tuetatik 35 egin dituzte. 

Era berean, Asteasun burutzen
ari diren hiru lanak, Berastegiko
biak eta Alegian, Idiazabalen eta
Leizaranen egiten ari diren lanak
ere aurki bukatuko dituztela argitu
du  Ormazabalek. 

Egiten ari diren lanen eragin-
kortasuna neurtzeko 20 eta 30
arrainek osatzen duten taldeei chi-
pak jarri dizkiete azalaren azpian.
Lan hauen ondorioz, gainera, Gi-
puzkoako ibaien ura «onargarria»
dela esan du ahaldunak, nahiz eta
araztaileen laguntzarekin hobe-
tzea ere espero duten. 

Adunako eta Epeleko (Arrasate)
araztaileak segituan hasiko direla
lanean ere argitu du. 

Bertso afaria antolatu du
Iurre elkarteak
TOLOSA ] Iurre Elkarteak bertso
afaria antolatu du larunbaterako.
21:00etan hasiko da afaria eta ber-
tan, Anjel Mari Peñagarikano, Xe-
bastian Lizaso eta Andoni Egaña
ariko dira. Gaur da izena emateko
azken eguna, eta horretarako 38
euro ordaindu beharko dira. 
Izena emateko edota informazio
gehiago eskatzeko 608 273 583
(Alex) telefono zenbakira dei dai-
teke.

Erromeria izango da
larunbatean 
BERROBI ]Berrobiko Udalak iragarri
duenez, «egitarau kultural eta mu-
sikalarekin jarraituz» erromeria
egingo dute larunbat honetan, hi-
lak 24, herrian. Emanaldia
17:30ean hasiko da eta 22:00ak
arte iraungo du. Inguruko trikitilari
haurrak ariko dira lehenik eta gero
Urarte trikitaldiaren saioa izango
da. Udalak «herritar guztiak gonbi-
datzen ditu bertan parte hartu eta
ondo pasatzera». 

TAOari buruzko eztabaida,
gaur 20:00etan
IBARRA ]Gaur izango da Ibarrako
ezker abertzaleak orain astebete
iragarritako TAO sistemari buruz-
ko eztabaida publikoa. 
20:00etan hasiko dira jubilatuen
egoitzan. Ezker abertzaleak «bizi-
lagun, merkatari eta oro har intere-
sa duten guztiei bertaratzeko
deia» egiten die. 

Argazki Rallyko argazkiak
bozkatzeko aukera
BERASTEGI ]Oraindik ere Berastegi-
ko Argazki Rallyko argazki digita-
lak bozkatu daitezke Udaleko
webgunean (www.berastegi.com),
epea igandean, hilak 25, amaituko
baita. Rallyan bi maila daude; ka-
mera-digitalekin ateratakoak eta
kamera-analogikoarekin eginda-
koak. Udaletxeko webgunean,
hala ere, digitalak bakarrik bozkatu
daitezke, nahiz eta bozka hauek ez
diren lotesleak izango, azken era-
bakia Andoaingo Zine eta Bideo
eskolak hartuko baitu. Irabazleak
azaroaren 15eko Azoka Egunean
esango dituzte. 

L Laburrak

Puskatutako espaloia.R. CALVO

«Apurtutakoa
konpontzeko besterik
ez dugu eskatzen»
ERREDAKZIOA

Ibarrako Zalduneko 3. zenbakiko
bizilagunak kexu dira uztaila bu-
kaeratik. Kolektorearen obrak
egiteko kamioiak euren etxe ondo-
tik pasatzen ziren, Udalak horrela
baimendu zuelako, eta ondorioz
espaloia puskatu zuten. Era bere-
an, bertan zegoen farola ere «txiki-
tu» zutela salatu dute. Bizilagunek,
orduan, Udalera jo zuten, espaloia
eta farola konpontzeko eskatuz,
baina oraindik ez dute konpon-
du. 

Uztailetik
Uztaila bukaeran jo zuten lehen al-
diz Udaletxera. «Gure kexa zein
zen argitu eta obren arduradune-
kin hitz egingo zutela esan zigu-
ten», argitu du bizilagunen ordez-
kariak. Udalak idatziz prestatuta-
ko eskera helarazi zien obren
arduradunei eta honek konpon-
duko zutela esan zuen. Baina Zal-
dune inguruko kolektorearen
obrak bukatuta «erreka ondoan

puskatutako petrila bakarrik kon-
pondu zuten. Zergatik ez zuten
bestea konpondu?», galdetzen
dute. Bigarren eskaera egin zuten
orduan bizilagunek, idatziz, eta
Udaleko aparejadorearekin eta ar-
loko ardura duen zinegotziarekin
hitz egin zuten, baina «ez digute
kasurik egin». Hori dela eta, bizila-
gunek Udalari arazoari konponbi-
dea emateko exijitzen diete.

Oriako hiru presagain txukundu dituzte; irudian Tolosa ikusi daiteke.R. CALVO

Urteko ibilaldirik
politena, igandean
ERREDAKZIOA

Ibarrako Langostino Moto Kultur
Elkartekoek urteko zortzigarren
irteera antolatu dute iganderako,
hilak 25. Oraingoan ere Nafarroara
joango dira, Ultzama bisitatuko
baitute. 

«Eguraldiak laguntzen badigu
urteko irteerarik politena izango
dugu igandean», diote antolatzai-
leek. «Ultzamako bailara urte sasoi
honetan oso polita egoten da», na-
barmendu dute. 

Ibilbidea hauxe izango da: Iba-
rra, Berrobi, Elduain, Berastegi,
Leitza, Ezkurra mendatea, Ezku-
rra, Eratzun, Saldias, Ituren, Do-

neztebe, Narbarte, Mugaire, Zo-
zaia, Almandoz, Belate, Iraitzotz,
Larraintzar, Auntza, Illaregi,
Jauntzarantz, Udabe Ostatua, La-
tasa, Azpiroz, Lekunberri, Betelu,
Lizartza, Tolosa eta Ibarra. 

Hamaiketakoa Udabe Ostatuan
egingo dute eta sei euro ordaindu
behar dira. 

Irteera 09:30ean izango da Iba-
rrako plazatik eta izena aldez au-
rretik eman behar da langostino-
motofesta@gmail.com helbide
elektronikora idatzita edota 618
448 194 (Aitor), 670 417 915 (Mos-
ki) edo 636 403 170 (Ander) telefo-
no zenbakietara deituta.

Langostino Motor Kultur Elkarteko maiatzeko irteerako irudia.HITZA



Joxean Urretabizkaia, Joxe Luis Zabala, Joxe Manuel Flores, Joxe Antonio Artola eta Jexux Murua, Intxurre elkartean. I. GARCIA

Alegia, Ikaztegieta eta Altzoko pilota
eskolak proiektu batean elkartu dira
Pilota ›› Dituzten
errekurtsoak optimizatzea
eta mutil eta neskei pilotan
aritzeko aukera ematea da
proiektuaren helburua.

IMANOL GARCIA

Alegiako Intxurre, Ikaztegietako
Herrigintza eta Altzoko Elordi pi-
lota eskolek bat egin dute elkarte
batean. Herri bakoitzak bere el-
kartea zuen, «baina ikusita herri
txikiak garela eta jende gutxi zego-
ela... elkartzea ikusi dugu aukera
bezala», azaldu dute. Aurrera begi-
ra proiektu bakar bat bezala ari
dira lanean. «Ditugun errekurtso-
ak optimizatu eta hiru herrietako
mutil eta neskei pilotan aritzeko
aukera ematea» da helburua.

Intxurre izena hartu du proiek-
tu berri horrek. Dagoeneko bada-
goen izena erabili dute, bestela
beste elkarte berri bat sortu behar
zelako eta lehen urratsak emateko
errezagoa delako legeztatutako el-
karte batez baliatzea. Alegiako el-
kartea pilotari gehiena zuena ze-
nez, izen hori aukeratu zuten.

Alegiatik Joxe Luis Zabala, Joxe
Manuel Flores eta Joxe Antonio
Artola, Ikaztegietatik Joxean
Urretabizkaia eta Altzotik Jexux
Murua ari dira proiektua bultza-
tzen. Astelehenero biltzen dira
Alegiako Intxurre elkartean. El-
kartean parte hartu nahi duenak
ateak zabalik dituela diote.  

Proiektuaren bultzatzaileek
azaltzen dutenez, «pilotarien he-
ziketa» bultzatu nahi dute, «per-

tsona nahiz pilotari gisara». Esku
pilota lantzea dute helburu berezi-
ki, baina palaren ildoa zabaltzeko
aukerarekin, batik bat neskei begi-
ra. Horrekin jarraituaz, emaku-
meen artean euskal pilotaren
praktika sustatu eta ahalbidetu
nahi dute.

Esan bezala, pilotan aritzeko
nahi duten guztiarentzat ateak za-
balik dituzte. Gero pilotarien bila-
kaera zainu eta ahalbidetzeko as-
moarekin. Elkartean edozein une-
tan izena eman daiteke,
denboraldia hasita badago ere.

45 pilotari
Ez da kontu berria pilota elkarteen
arteko harremana. Txapelketa ba-
tean lehiatzeko pilotari beharra
izan ohi da maila batzuetan eta on-
doko herriko elkarteetara jo izan
da taxuzko taldea osatzeko. Kasu
honetan pauso bat gehiago eman
da hiru herrietako elkarteek bat
egitean.  

«Batzuetan pilotari kopuru han-
diak izaten dira eta besteetan gutxi
eta entrenamendu egokiak egite-
ko eta bai txapelketetan parte har-
tzeko ez zen nahikoa izaten», dio-
te. Egun 45 pilotari daude maila
guztiak kontuan hartuta, horieta-
tik 38 mutilak dira eta 7 neskak. En-
trenamenduak hiru herrietan egi-
ten dituzte. Alebinetan eta infanti-
letan Joxe Manuel Flores eta
Jexux Murua aritzen dira entre-
natzen, kadete eta jubeniletan
Joxe Manuel Flores eta nagusie-
tan Joxean Urretabizkaia. Boron-
datezko lana egiten dute. 

Elkarteen arteko harremanaren

egungo adibidea da Zaldibiko tal-
detik bi kadete aritzen direla In-
txurre taldearekin entrenatzen eta
txapelketetan parte hartzen. Au-
rrera-Saiazekin ere elkarlanean
aritzen dira Intxurrekoak. Hala,
jubenil mailako pilotari gutxi dau-

delako Intxurren, Aurrera-Saiaze-
kin jokatzen dute.

Egun eskola kirola Lehen Hez-
kuntzako seigarren maila arte da
eta guraso elkarteen ardura da. Ki-
rol horien artean pilota ere badago.
Gero federatuta jokatzen jarraitu
dezake pilotariak eta hori elkarte
baten bitartez egin beharra dago.
Diputazioaren asmoa da 14 urte
arte haurrak kirol ezberdinetan
aritzea eta horregatik ez zuten uz-
ten federatzea adin hori bete arte.
Orain aldatu egin da adin-muga
hori eta pilotan bigarren urteko
alebinak ere parte har dezakete fe-
deratutako txapelketan. 

Pilota zaletasuna badago hiru
herrietan. Alegian, futbolaren on-
doren pilotan aritzen dira gehien
haurrak. Ikaztegietan lehenengo
postuan dagoela esan daiteke. Al-
tzon ere aurreneko zaletasunen

artean dagoela esan daiteke. Hain
justu, Altzon aurreko abenduan
kirolari batzuekin hitzaldia anto-
latu zuten  eta hauek haurrei galde-
tu zieten zein kirol zuten gustuko-
en. Muruak gogoratzen duenez,
pilota sailkapenean ondo kokatuta
gelditu zen. 

Lehen Altzon ez zen pilota beste
kirolarik egiten. «Bi urte arte ez
zen besterik egiten, eskolarik ez
zegoelako herrian», gogoratzen
du Muruak. «Orain haurrak futbo-
lean, eskubaloian, saskibaloian,...
aritzen dira. Lehen ez zen arazorik
izaten entrenamenduak egiteko.
Orain tartea bilatu ezinik ibiltzen
gara». 

Proiektuaren arduradunek la-
guntza gehiago eskatzen dute pilo-
tarentzako. «Hemengo kirola dela
eta bultzatu egin beharko litzate-
keela esaten da, baina gero ez da la-
guntzarik ematen, ez da egiten pi-
lotaren aldeko inongo diskrimina-
ziorik». 

Zaldibiako pilotari batzuk
Intxurrekin dabiltza eta
hemengo jubenilak
Aurrera-Saiazekin

Proiektuaren
arduradunek
pilotarentzat laguntza
gehiago eskatzen dute

Haurrei
zuzendutako
antzerki
ikastaroa
Asvinenean

Aduna ›› 9 eta 12 urte bitarteko
haurrentzako da; azaroaren
2an hasiko da eta saioak
astelehenetan izango dira. 

ERREDAKZIOA

Asvineneak umeentzako eta gaz-
teentzako antzerki tailerra antola-
tu du aurtengo ikastarorako. Hain
justu, 9 eta 12 urte artekoentzat
izango da.  Interpretazioa, ahotsa
eta gorputz adierazpena landuko
dute tailerrean. Horretaz gain,
gorputz heziketa ere egingo dute
eta bertan hainbat arlo jorratuko
dituzte: kontzentrazioa, arnaske-
ta, erlaxazioa, beldur eszenikoa,
memoria, autoestimazioa, bost
zentzuak, entzumena, erreakzio
gaitasuna, kidetasuna eta irudime-
na.

Ikastaroa bukatzerakoan an-
tzezlan bat prestatuko dute ikus-
entzunleen aurrean erakusteko.
Tailerrak azaroaren 2an hasi eta
ekainaren 21era arte iraungo du.
Saioak astelehenetan izango dira,
17:00etatik 18:30era. Ikastaroaren
prezioa hilero 40 eurokoa da eta
Asvinenean egingo litzateke. Ize-
na eman nahi duenak 647 201 401
telefono zenbakira deitu behar du.

Maider Bartolome izango da
irakaslea. Besteak beste, Zazpi
Arte Ordiziako antzerki eskolako
zuzendaria eta irakaslea da eta
Dar-Dar Produzkioak antzerki
taldeko kidea da. Hainbat herri eta
ikastetxetan antzerki eta gorputz
espresioko ikastaroak eman ditu.

Maider Bartolome.HITZA



Deialdiak
] Ibarra. Ibarran TAO jartzeari bu-
ruzko bilera 20:00etan Bizi Nahi
jubilatu elkartean. Bizilagun eta
dendari guztiak gonbidatuta dau-
de.
]Aduna. Inprobisazio partidak jo-
katzeko ikastaro trinkoa urriaren
24 eta 25ean Jule Garcia irakasle-
arekin 90 eurotan, bazkariak bar-
ne. Izen-ematea,
josebaroldan@gmail.comedota
658 748 177 telefonoan (Joseba
Roldan). 
]Tolosa. Odol emaileetakoak jo-
ango dira Inmakulada ikastetxera
10:00etatik 13:00etara. Bertan,
nahi duen orok eman ahal izango
du odola. Hori dela eta, ikastetxe-
koek tolosar guztiak gonbidatzen
dituzte hara joateko.

Ikastaroak
]Tolosa. Euskal Herriko historiaz
hitzaldi sorta antolatu du Lizardi
Kultur Elkarteak urriaren 26tik
azaroaren 30era, astelehenetan
19:30ean udal areto nagusian: Las
guerras carlistas (Mikel Sorau-
ren); II. Errepublika (Josu Txueka);
Diktadura (Iñaki Egaña); Transi-
zioa (Joseba Ariznabarreta); Na-
varra como paradigma (Luis Mª
Mtz Garate). Matrikularen zenba-
tekoa: 20 euro. Ordainketarako
kontua: 21010067270011013372.

Erakusketak
]Tolosa. Natxo Barberenaren
Eraldaketakpintura erakusketa
Aranburu Jauregian. 

›› GUARDIAKO FARMAZIAK
]Tolosa. Olarreaga, J. Korreo ka-
lea, 2. 943 670128.
]Leitza. Larraia, M.I. Elbarren, 95.
112.

›› IRRATIA
Txolarre irratia
11:00-13:30. Tolosaldeko Ahotsa: Al-
bistegia (Eguraldia, eskualdeko albiste-
ak, oharrak, agenda…), Magazina,
Lehiaketa eta disko eskainiak. 
13:30-14:00. 
Albistegia – Info 7. 
14:00-15:00. Tolosaldeko Albistegia.
17:00-17:45. Musika nobedadeak.
17:45-18:00.Argiaastekaria  
18:00-20:00. Tolosaldeko Ahotsa
(errepikapena). 
20:00-20:30. Albistegia, Info 7. 
21:00-23:00.Bide okerretik.

›› TELEBISTA
28 Kanala
08:30. Klipak. 09:00. Alex eta Alexis.
09:30. Tolosaldean Gaur. 10:00. Kale
kantoian. 10:30. Ilunpean. 11:00. Erlo-
klip. 11:30. Tolosaldean Gaur. 12:00. EH
lau haizetara. 12:30. Zahar berri. 13:00.
Muka-Muka. 13:30. Tolosaldean Gaur.
14:00. Kale kantoian. 14:30. Ilunpean.
15:00. Erloklip. 15:30. Tolosaldean
Gaur. 16:00. EH lau haizetara. 16:30.
Zahar berri. 17:00. Muka-Muka. 17:30.
Tolosaldean Gaur. 18:00. Gipuzkoa
kultura. 18:30. On ein! 19:00. Saio bere-
zia: Backstage musika. 19:30. Tolosal-
dean Gaur. 20:00. Klipak. (*16:30etik

20:00etarako blokea 4 orduro errepikatzen

da).

HITZAK ez du bere gain hartzen
egunkarien adierazitako esanen
eta iritzien erantzunkizunik.

AAgenda

Urte askoan!
Maialen Otamendi (Tolosa).
Gaur 10 urte. Zorionak bihurri
etxekoen eta bereziki, Izadi eta
Laieneren partetik. Ondo pasa!

Urte askoan!
Garazi Zabala Martinez
(Tolosa). Gaur 4 urte. 
Zorionak etxekoen partetik. 
Ondo pasa!

AAgurrak

Igandean izango da XXI mendiko bizikleta trabesia.HITZA

Auzoz auzo, jairik jai
Tolosa ›› Berazubi, San
Esteban,... eta orain
Olarrain auzoaren txanda
da; astebururako hainbat
ekitaldi antolatu dituzte.

ERREDAKZIOA

Uda ostean, auzoek ospatzen di-
tuzte euren jaiak. Jai txikiak bai,
baina beste edozein herri handie-
tan jar dezaketen ilusio eta gogo
berberarekin. Adibide argiak izan
ditugu azken asteetan: Berazubi,
Ugane, San Esteban,... Eta astebu-
ru honetan Olarrain auzoari eman
diote lekukoa. Ohi bezala, mendi-
ko bizikletaz herri trabesia izango
da euren egitarau xumearen eki-
taldi nagusia. Aurtengoarekin 21.
aldia da Peña Olanok lasterketa
hau antolatzen duena. Igande ho-
netan izango da, 10:00etatik aurre-
ra.

Txirrindulariek (14 urte gorako-
ak izango dira)  irteera 10:00etan
izango dute. Izena, ordea, irteera
baino ordu eta erdi lehenago egin
dezakete, 08:30etik 09:30era, hain
zuzen ere, auzoan bertan. Bost
euro ordaindu beharko dute par-
taideek. Ibilbidean zehar anoa-gu-
neak, medikua, laguntza mekani-
koa eta dutxak jarriko dituzte. 

Halaber, parte hartzera anima-
tzen direnen artean mendiko bizi-
kleta bat eta beste hainbat sari 
zozketatuko dituzte antolatzaile-
ek. 

Bestelako ekitaldiak ere
Ekitaldi nagusia lasterketa hau
izango da, baina aurreko eguneta-
rako eta iganderako bertarako ere

‹‹ Goiza Arratsaldea Tenperatura Bihar
2009-10-21

Eguraldia

›› 15°›› 10°

GOIZA EURIA
ARRATS. EURIA
BEROENA 15°
HOTZENA 10°

Argitaratzailea: Tolosa Herria Hedabideak S.L.
Lege Gordailua: SS-0398-03
Zuzendaria: Noelia Lataburu
Egoitza nagusia: Araba Etorbidea 5, atzea, Tolosa. 
Telefonoa: 943 65 56 95. Faxa: 943 65 00 18
Leitza. Herriko plaza, 1. 687 410 118 
E-posta: tolosaldean@tolosaldekohitza.info.
Webgunea: www.tolosaldekohitza.info

Zuzendariordea: Iñigo Terradillos. Kudeatzailea: Maider Garaikoetxea.
Publizitatea: 661 678 818 tolosa@iragarri.net. 
Tolosa: 687 410 082-687 410 033. tolosa@tolosaldekohitza.info.
Villabona: 687 410 022. villabona-aiztondo @tolosaldekohitza.info.
Anoetaldea: 687 410 022. anoetaldea @tolosaldekohitza.info.
Ibarraldea: 687 410 032. ibarraldea @tolosaldekohitza.info.  
Alegialdea: 687 410 034. alegialdea @tolosaldekohitza.info.  
Leitzaldea: 687 410 118. leitzaldea @tolosaldekohitza.info.

‘Hitza’ diruz laguntzen duten erakundeak. Udalak: Aduna, Alegia, Alkiza, Altzo, 
Amezketa, Anoeta, Areso, Baliarrain, Belauntza, Berastegi, Elduain, Gaztelu, 
Hernialde, Ibarra, Ikaztegieta, Irura, Leaburu, Leitza, Tolosa, Villabona, Zizurkil                      

Hitza-ko bezeroen arreta zerbitzua (zalantzak argitzeko, harpidedun egiteko): 902 82 02 01

Tolosa Herria Hedabideak
S.L.ko kideak: 

Gipuzkoako
Foru
Aldundia 

Hitza-k Bai
Euskarari 

eta Tolosaldeko eta
Leitzaldeko beste 77 eragile

aurreikusi dituzte beste hainbat
ekitaldi. Etzi, ostirala, esaterako,
mus txapelketa jokatuko dute au-
zokideek afalostean.

Larunbatean ere mahaiaren
bueltan antolatu dute festa, afaria
egingo baitute elkartean, trikitila-
riek alaituta.

Esan bezala, igandean bizikleta
trabesia izango da. Ondoren,
12:00etarako, umeen jolasak anto-
latu dituzte auzoan. 

Bazkariarekin amaituko da
asteburua
Ondoren, indarrak berritzek auke-
ra izango dute txirrindulariek el-
kartean antolaturiko bazkarian.

Bezperan bezalaxe trikitilariek
emango diote musika puntua otor-
duari.

Ondoren bertsolarien saioa
izango da, Bixente Gorostidi eta
Unai Muñoaren eskutik.


